Nafarroako Parlamentuko Mahaiak, 2016ko irailaren 26an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nuria Medina Santos andreak aurkeztutako galdera, mendekotasuna duten pertsonen balorazioa egiteko itxarote-zerrenda luzeak desagerrarazte aldera Nafarroako Gobernuak ezarriko dituen neurri urgenteei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 26an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeko foru parlamentari Nuria Medina Santosek, Legebiltzarreko Erregelamenduak ezarritakoaren babesean, honako galdera hau egiten du, Osoko Bilkuran ahoz erantzuteko:

Eskubide Sozialetako Departamentuaren beraren datuen arabera, une honetan 1.786 pertsona daude gure erkidegoan mendekotasunaren balorazioa egiteko itxarote-zerrendan, eta 900 gehiago, berriz, dagokien laguntza eskuratu ahal izateko balorazio ekonomikoaren zain.

Gainera, iturri horren beraren arabera, behin eta berriro urratuak izaten ari dira gizarte zerbitzuen zorroan ezarritako epeak, balorazio horiek egitekoak.

Datu horiek ikusita, hauxe da gure galdera:

Nafarroako Gobernuak zer neurri urgente ezarriko ditu mendekotasuna daukaten pertsonen balorazioa egiteko itxarote-zerrenda luzeak desagerrarazteko?

Iruñean, 2016ko irailaren 22an

Foru parlamentaria: Nuria Medina Santos

